
16.08.2013 को दिया जाने वाला उत्‍तर 
नि:शक्‍त यात्रियों के लिए सुविधाएं    
1200.
श्री जगत प्रकाश नड्डा:


क्‍या रेल मंत्री यह बताने की कृपा करेंगे कि:

(क) 
क्‍या नि:शक्‍त यात्रियों हेतु सभी रेलवे स्‍टेशनों के सभी रेल प्‍लेटफार्मों पर पहुंचने के लिए सुविधाएं मौजूद है;

(ख)
यदि नहीं, तो इसके क्‍या कारण हैं; और
(ग)
सभी रेल स्‍टेशनों को नि:शक्‍त व्‍यक्तियों के लिए कब तक सुगम्‍य बना दिया जाएगा?

उत्‍तर 
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क) : जी नहीं।
(ख) और (ग) : नि:शक्‍त यात्रियों के लिए सुविधाओं सहित स्‍टेशनों पर सुविधाओं की व्‍यवस्‍था करना/उनमें वृद्धि करना एक सतत् प्रक्रिया है। रेलवे स्‍टेशनों पर नि:शक्‍त व्‍यक्तियों के लिए सुविधाओं को अल्‍पकालीन और दीर्घकालीन सुविधाओं में विभाजित किया गया है। पहले चरण में ए1, ए और बी कोटियों के अंतर्गत आने वाले 562 स्‍टेशनों पर अल्‍पकालीन सुविधाएं मुहैया कराई गई हैं जिनमें बाधा रहित प्रवेश के लिए स्‍टैंडर्ड रैम्‍प की व्‍यवस्‍था करना, नि:शक्‍त व्‍यक्तियों द्वारा प्रयोग किए जाने वाले वाहनों के लिए कम-से-कम दो पार्किंग लॉट निर्धारित करना, पार्किंग लॉट से बिल्डिंग तक फिसलन रहित मार्ग का प्रावधान, समुचित दृश्‍यता वाले साइनेज का प्रावधान, नि:शक्‍त व्‍यक्तियों के अनुकूल पीने के लिए पानी के कम-से-कम एक नल की व्‍यवस्‍था, भूतल पर कम-से-कम एक शौचालय का प्रावधान, 'क्‍या मैं आपकी सहायता कर सकता हूँ' बूथ शामिल हैं। 56 स्‍टेशनों पर 153 एस्‍केलेटर और 44 स्‍टेशनों पर 101 लिफ्ट भी मुहैया कराई गई हैं. स्‍टेशनों पर व्‍हील चेयर की व्‍यवस्‍था के भी अनुदेश दिए गए हैं. मौजूदा व्‍यवस्‍था के अनुसार यह सुविधा निःशुल्‍क मुहैया कराई जाती है जिसमें कुली (भुगतान आधार पर) साथ जाते हैं. कुछ बड़े रेलवे स्‍टेशनों पर निःशक्‍त एवं वृद्ध यात्रियों के लिए बैटरी चालित वाहन भी मुहैया कराए गए हैं.
चरणबद्ध आधार पर आवश्‍यकता के अनुसार दीर्घकालीन सुविधाएं भी मुहैया कराई जाएंगी जिनमें प्‍लेटफार्म अंतर-बदल सुविधा और प्‍लेटफार्म के किनारों पर एनग्रेविंग करना शामिल है.
*****
